პროექტი
საქართველოს მთავრობის
დადგენილება №
2020 წლის                                                                 ქ. თბილისი
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებული „იზოლაციისა და კარანტინის წესების“ მე-11 მუხლის 42 პუნქტი ჩამოყალიბდეს შემდეგი რედაქციით:
[bookmark: _Hlk52963571]	 ,,4​2. ამ მუხლის 4​1 პუნქტით განსაზღვრულ იზოლაციაში (კარანტინი, თვითიზოლაცია) მყოფ პირს იზოლაციის მე-8 დღეს უტარდება ტესტირება ,,კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ’’ საქართველოს მთავრობის 2020 წლის 15 ივნისის N975 განკარგულებით დადგენილი წესით. აღნიშნული პროცესის მართვა ხორციელდება ელექტრონული პლატფორმის (სოფტის) მეშვეობით, რომლის ფარგლებშიც განხორციელდება: 
	ა) იზოლაციის მე-8 დღეს ტესტირებას დაქვემდებარებულ პირთა მონაცემების იდენტიფიცირება საკარანტინე სივრცეების მიხედვით;
	ბ) მე-8 დღეს ტესტირებაჩატარებული პირების შესახებ მონაცემების დამუშავება საკარანტინე სივრცეების დატოვების მიზნით.“.

მუხლი 2. დადგენილება ამოქმედდეს გამოქვეყნებისთანავე და გავრცელდეს 2020 6 ოქტომბრიდან   წარმოშობილ ურთიერთობებზე.

პრემიერ - მინისტრი			         				გიორგი გახარია


განმარტებითი  ბარათი
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე:
[bookmark: _GoBack]
ინფორმაცია პროექტის შესახებ
პროექტის მომზადება განპირობებულია შემდეგი გარემოებით:
,,კორონავირუსით (SARS-CoV-2) გამოწვეულ ინფექციაზე (COVID-19) სავალდებულო ტესტირებას დაქვემდებარებულ პრიორიტეტულ პირთა ნუსხისა და ჩატარების წესის დამტკიცების შესახებ’’ საქართველოს მთავრობის 2020 წლის 15 ივნისის N 975 განკარგულებაში შესული ცვლილებით (2020 წლის 6 ოქტომბრის N 1938  განკარგულება) შიცვალა  საქართველოში შემოსული პირებისათვის  იზოლაციიდან გასვლის დროს ტესტირების მეთოდი, კერძოდ, საქართველოში შემოსულ, იზოლაციაში (კარანტინი, თვითიზოლაცია) მყოფ პირს იზოლაციის დასრულებისას უტარდება ტესტირება ანტიგენ-ანტისხეულის სწრაფი ტესტით (დადებითი პასუხის მიღებისას გადამოწმება ხდება პჯრ მეთოდით) და საიზოლაციო სივრცეს ტოვებს უარყოფითი პასუხის მიღების შემდეგ და აღარ საჭირეობს შემდგომ დღეებში გადამოწმებას. რითაც ერთი მხრივ შემცირდა ტესტირების დრო, ხოლო იქ სადაც ტესტის პასუხი იქნება დადებითი, პასუხის გადამოწმება განხორციელდება პჯრ მეთოდით. 

აქედან გამომდინარე, საქართველოს მთავრობის 2020 წლის 15 ივნისის N 975 განკარგულებასთან შესაბამისობაში მოყვანის მიზნით ცვლილება შედის „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში, კერძოდ გასწორდება მე-11 მუხლის  42  პუნქტის  შინაარსი.  

ბავშვის უფლებრივ მდგომარეობაზე სამართლებრივი აქტის ზეგავლენის შეფასება
პროექტი არ ახდენს ბავშვის უფლებრივ მდგომარეობაზე ზეგავლენას.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტით გათვალისწინებული ღონისძიებები არ გამოიწვევს სახელმწიფო ბიუჯეტიდან დამატებითი ფინანსური რესურსების გამოყოფის საჭიროებას.

პროექტის მოსალოდნელი შედეგები
პროექტის მიხედვით ერთი მხრივ შემცირდება ტესტირების დრო, ხოლო იქ სადაც ტესტის პასუხი იქნება დადებითი, პასუხის გადამოწმება განხორციელდება პჯრ მეთოდით. 

პროექტის ავტორი და წარმდგენი
პროექტის ავტორი და  წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

